tpx Santidgu' 1

JAS tpx (Me'paa Wi'iin) (sfm de NVI'01) 05marz'09 capt. algunos cambios;
Santiagd'

lyi" di ni'ni
Santiagd'
1
lkddn fAajun' Santidgd', bu na'ni
Aajuun' Anuld Mekuii jmaa Xabu
Nikii Jesukristo.
Narajxaan'la bu fajuanla mba
guwa' ijma kutunguiin xabu Israél,
bu nijuidi-ra'aan' mba xaguii'

numbaa'.

Gajmd di' na’ka nda indd xabu numbaa’

2Anguin', nddo kuwaa
nanujngala mba'a enii gajma, gi'maa
di makuwaala gagi. *Numuu df
nduyaa-ma di ndéo na'ngala
nanujngala gajma, na'ni di itaan
muguajun xa' naa nunimbala kuyaa
Anuld Mekuii. “lkaa di mbajku xa'
kuajun ga'ni di ma'ni mba kajxi
jmbiaan', xd'kui-ma jndu nimba di
ka'yoo manindxala, maxa'yala.

°MU di mbaa di ikdan'la sé'ngoo
gandxa'd-mina' mijian' di ma'ni,
gando'oo Anuld Mekuii. Numuu di
ikaa ségiawan di najxnid mba
xuaguiin' xabu, xd'kui-ma jndu
nimbda séngaxiyaa e'ni. 6ML_JL'I bu

nando'oo Anuld, gi'maa di manda'a

jmaa mba kaiii' ajkiuun, xa'ni di
ajma ajkiuun. Numuu di bu na'ni

ajma ajkiuun, nandoo ga'ni xdo mba

iya' di nambuljxuu naa lamaa, di gii
AU'ddn ejka kaguu gifaa'. Xabu bu
xU'kui e'ni, xakumuu di makanaa

taan di nanda'a nda Anulid Mekuif,
8humuu di xabu bu ajma ajkiuun,
nangi-e'ni ri'kuu mba xaguii' di
na'ni.

Xabu nginii gajmidd xabu bu guéd'ddd

Dx&julti bu nginda, gi'maa di

ma'dxuu, numuu pu gi'doo numuu
naa inuu Anuld. 0% 60-méa xabu bu
gi'doo ra, gi'maa di ma'dxuu nddo
di Anuld nakruiguii mbayii'. Numuu
xabu bu'kui magi'nuu xéo nagi'nuu

7

ri'i di riga nda xanaa. UNumuu df
nddo na'ka jka', pu mijka e'ni, a'kui
nojndoo' ind, mangaa-ma na'ngutigu
ri'yuu, xd'kui-ma nangué misaan'
kujmaa. lkaa-ma xd'kui ka'nii
mamba-rigaa mba xuguii' di gi'doo,
xabu bu gi'doo.

Gagi xtdaa bu s€'nguun guni-rdjaa’

12p gagi xtda xabu bu na'ngoo

di séguma-rajaa' jmaa di xkawi'.
Numuu ndéo ma'ngoo mandjngoo
gajma rd'kui, a'kui mbayda numuu

di majxtdaa mba kamuu, x6o0-ma di

tpx 1

Anull nikuda-mina' majxnuad bu

13Nddo di mbaa

nanddudn kuyaa.
naguma-rajaa' ma'ni di xkawi',
maxa'ti di Anuld e'ni-rajaa'. Numuu
di Anull sé'ka edxuu ma'ni di
xkawi', mangaa-ma nimbaa
sé'ni-rajaa' di ma'ni rd'kui. ¥Numuu
di mambaa xabu naguma-rajaa’
jmaa nddéo na'sngdo ajkiuun di ma'ni
di nandoo xuyuu'. 15Ndc')c_) di xabu
ni'sngdo-ma ajkiuun ma'ni di nandoo
xuyuu', ikaa rd'kui na'ni di ma'ni
a'ka. A'kui nddo di nigajaa-ma a'ka
ra, ikaa rd'kui najka kayaa xabu naa

makanudu mba kamuu.

16Anguin', bu pu nando' kafiuu,
maxangawaan' lala. "Mba xaguii' di
mijian' di riga nda ikaan', ikaa rd'kui
nijxnald Anuld Mekuii, bu ni'ni-kumii
sé'guaan. lkaa bu nimba-mi'sd
séri'kuu di Aajuun', xd'kui-ma di
na'ni. 18Jmaa numuu di xd'kui
nindoo ikaa Anuld, ikaa jngéo ni'ni di
maguma-nuxiaan' jmaa majiuun'
ajngéo di gajkuun, mu di mandoo
manindxuld ejiin bu gua'nii Aajunluy.

Gu'ni-mbanii ajngoo Anuld di
nu'dxawiin

Y\kaa jngdo, anguin' bu pu

nando' kafiuu, gama'aan ajkianla

rigi: mba xdgiaan'la gi'maa di mu'gi’
mijian' edxala di mudxawiin di
najui'tala, xd'kui-ma mafuu waa
ga'ni di muta, jmaa di muki'naa'.
ONumuu di xabu bu naki'naa, sé'ni
di mijian' xdo-ma nandoo Anulu.
2likaa jngdo, guni'iaa' runi mba
xuaguii' di ramijian' jmaa di xkawi',
numuu pu riga wéndau', mu di
mandoo ma'ni babaan' di mudrigu
ajngéo Anuld di njjui'ldu-ma naa
ikaan'la. Numuu di ajngéo Anulu
rd'kui gi'doo siekii di
ma'ni-kawaan'la.

22Ml_Jl] ra'kaa ndod di
mudxawiinla ajngéo Anuld, di
gi'maa di muni-mbanii di na'ti. Md
di kaa' nudxawiin, xd'kui-ma
séni-mbaniila, rd'kui nandoo ga'ti di
nuni nddwa-mijnala-ma ikaan'.
ZNumuu di xabu bu ndod
na'dxawuun ajngéo Anuld, xd'kui-ma
sé'ni-mbandu, ikaa ka'nii x6o mbaa
xabu bu nda'yoo inuu naa niwan'
(xd'kui-ma sé'ni-ka'uu), 24ndé(_)
nimbdo ndi'yoo inuu, mba nacha
nambumuu ka'nii jnii ndéo nagajnuu
najka. ZsMul] bu sémbumuu di
na'dxawuun, pu gagi gajxtaa di

xU'kui e'ni xabu bu'kui. Numuu di

tpx 2

nda'yoo mijian' ajngéo Anulu di pu
mijian', di na'ni di makawiin xabu,
mangaa-ma mbajku xa' wiji di
na'ni-mbandu di na'ti iki.

2Ma di mbaa nakumuu di pud
mijian' xtda jmaa Anuld, mu di
séfawuun di na'ti xa, a'kui di na'ni
nduwa-mina'-ma ikaa, numuu di
nangua gi'doo numuu di xd'kui e'ni.
?’Bu pu gajkuun di mijian' xtda jmaa
Anuld Aajuun' bigi: bu nambandd
ejin-wa'a gajmiud gu'u-xua'a ndéo
kuwiin ndafiuu', xd'kui-ma
nafawun-mina' di maxa'ni di xkawi'

di nuni xabu nda numbaa' rigi.

2

Xdra'wiin xabu bu muriuu di mijign’
lAngujn', bu nunimbala kuyaa

Anuld Jesukristd, bu gi'doo xaguii
siekii, ragi'maa di mura'wiin xabu
bu munuu di mijian'.
2GL_mdxa'WL_J—ml'jna'Ia di nda
nagimbaan' nato'oo mbaa xabu bu
gida' mba ajuan' dijndi mujmu' naa
Aawuun', mangaa-ma puU misaan'
xtiin kdwuun'. Xd'kui-ma nato'oo
mangaa mbaa xabu nginda bu
kdwuaun' xtiin di pu wayuu.
3XL'j'kui—ma' gundxa'wu-mijna di xabu
bu misaan' xtifidu, mijian' etaan:

Santiago_4° borr_tpx 05marz'09_pa_leer.docx

<<Ara'ln naa mijian' gii ikaan,>>
x00-ma xabu nginda nutaan:
<<Axiajun-ma a'kui ikaan, u ara'in
mbayii' bu'.>> L3 ra'kda nura'wiin
xabu di sikuiin efiuu di mijian' ra.
XU'kui-ma nanindxala jndu xéo xabu
Aajun' bu séni-mbanii xéo pu gi'maa
xU'kui ra.

5Anguin', bu pu nando' kafuu,
gudxawiin rigi: Anuld Mekuii
nira'wiin xabu bu nginii nda numbaa'
rigi, mu di manindxuln xabu bu pu
mba kafii' wiji ajkiudn naa Jesus,
xU'kui-ma mudrigiu di na'ta-Aajuun’
Anuld, di nikuda-mina'-ma majxndd
bu nandddn kuyaa. ®X60-mé ikaan'la
ra, séya-majkadn bu nginii. La
ra'kiin xabu bu pd gud'daa nuni
nginaa'la, xd'kui-ma naguudn kudaan'
naa indu xabu Aajun' ra.
’La ra'kiin-ma xabu bu'kuj bu nuti
xkawi' mbi'yuu Kristé bu
na'ta-najuanla ra.

8Py mijian' enila, mu di gajkuun
di nuni-mbanii xtangoo di pu itdan
gi'doo numuu, xdéo-ma na'ti naa
ajngéo Anull: <<Ga'ndaa' xtayaa
jndu saa-ma xabii, x6o-ma nandaa'
xtaya-mina'-mé ikaan.>> *Mu di

ikdan'la nura'wiin xabu bu nufiuu di

mijian', a'ka-ma enila, numuu
séni-mbanii xtangoo rd'kui. ONumuu
jndu saa bu na'ni-mbandu mba
xuaguii' xtangoo drigéo Anuld, ma di
mbdd di ta'ni-mbandu xa, ikaa rd'kui
na'ni di gi'maa a'ka jmaa numuu
mbad xtguii' xtangoo. *Numuu df
ikaa-ma Anuld bu ni'ti: <<Xanud' jmaa
imbaa xabu, u imbaa a'gu,>>
ikaa-ma ni'ti: <<Xataxiyaa xabu.>>
Mu di sénd' jmaa imbaa xabu u
imbaa a'gu, muu nataxiyaa xabu ra,
ikaa rd'kui na'ni di gi'maa a'ka naa
xtangoo drigdéo Anulu.

12|kaa jngdo, gakuwaala x6o pu

rs

gi'maa, x6o-ma bu maguma-mbanii
numuu jmaa mba xtangoo di na'ni di
makawiin xabu naa a'ka. BNumuu
di xabu bu tangawiin' ajkiudin kundd
angiuun, xd'kui-ma xangawiin'
ajkiuun Anuld ndéo di ma'ni-mbandu
numuu. Bu ningawiin' ajkiuln
ma'nguun ndéo maguma-mbanii
numuad.

Bu gajkuun na’ni-mboo ka'yoo Anuld,

na’'ni di mijian’
14Anguin', dii 18 numuu mu di

mbaa xabu na'ti di na'ni-mboo
ka'yoo Anull rd, ma di sékujmaa di

mijian' na'ni. La4 ma'ngoo di ndod

tpx 2

na'ni-mboo ma'ni-kriyaa' xa.
>Gundxa'wu-mijnéla di mbaa
dxajuld ndaa xtindu maguawudun',
mangaa-ma ndaa di miku mamba
mbi'i, *°xd'kuj-ma mbda df ikdan'
na'tdun: <<Mijian' Ia gidxuu,
xu'kui-ma ataguwaan' xtifaa' di
mijka, mangaa-ma atasi'su jndu
magi'maa'.>> Mu di séjxndu di
ndaydo' xa, dii Ia gi'doo numuu
ra'kui ra. 17Xl]'kui-mél ka'nii mangaa
bu na'ni-mboo ka'yoo Anuld, ma di
sé'ni di mijian', ndaa mba kayuu'-ma
numuu di na'ti di na'ni-mboo
xU'kui xa.

B\Mbaa xabu mandoo ma'ti:
<<lkdan natani-mbaa', ikdun nani di
mijian'.>> Xéo-ma ikddn matuun
bu'kui: Atasngajmu' di natani-mbaa'
xtayaa Anuld, mud xatasngajmua' di
mijian' natani. X60-ma ikdun
masngajmaa' di nani-mbo' jmaa
majiuun' di mijian' nani.
¥4 natani-mbaa'-ma di mbawii
Anuld Mekuii xtaa ra, mijian' tani
rd'kui. Mangiin-ma gifa-xkawiin'
nuni-mbddn, xd'kui-ma jndu nagui'iin
di naminada.

?OX4nindxaa' xabu bu sé'yoo

mba kayuu'. Xabu bu na'ni-mboo,

mu di sé'ni di mijian', ndaa numuu
mba kayuu'. L& nandaa' matayaa dii
numuu ra. “*Anuld Mekuii ni'ti di
xi'Auld Abraam fAajuun' mbaa xabu
jmbii, di naki nijxnajxii a'diéo bu
mbi'yuu Isaak, x6o mba segejian'
nda inuu isi di karngujxi. ?’Nitayad
rad', di ni'ni-mboo Abraam, jmaa di
ni'ni di mijian', ikaa rd'kui ni'ni di
ma'ni mba kajxi kayuu' di na'ni-
mboo. 23th'kui ka'nii nimbandu di
na'ti naa ajngéo Anuld: <<Abraam
ni'ni-mboo ka'yoo Anuld Mekuii, ikaa
jngdéo Anuld ni'ti di xabu jmbii
Aajuun'.>> Xd'kui-ma nijuijxna-mbi'ii
<<Xabu bu nambajxuu jmaa
Anulg.>> 2“ijL_Jra'aIa mijian' rigi:
Anuld na'ti di jmbii xabu bu na'ni di
mijian', ra'kda ndo6 jmaa majiuun' di
na'ni-mboo.

>X(d'kuj-m4 ka'nii ni'ni Radb
mangaa, a'gu bu nagujua-mina'.
Anuld Mekuii ni'ti di jmbii jmaa
numuu di mijian' ni'ni, numuu di
nisgujuiin xabu bu kaxd'mii di
mufiama naa xuaijin Jerika,
xU'kui-ma nimbafuu di maguun
imba kambaa. 6% 60-ma di xuyuu'
xabu, mu di ndaa xi' e'ni, rd'kui

kujmaa di nikandu-ma. Xd'kui-ma

tpx 3

e'ni di na'ni-mboo xabu mangaa, mu
di sékujmaa di mijian' na'ni,
ndaa-ma numuu mba kayuu' di

na'ni-mboo xu'kui xa.

3

Gl'maa mufiawaan di’ nu'ta

1Anguin', bu nuni-mbala kuyaa
Anuld, maxuni di ma'nindxala
mba'dan' xabu bu nusngdaa. Numuu
di nduyaa-ma mangaan', di bu
nusngaaxu pu gakii mugi'niixu ndéo
maguma-mbanii numuxu. ’Mbé
xugiaan' nangawaan' di nu'ta mba'a
nutu. M4 di mbaa xabu bu
nimba-mi'st séngawaan nddo na'ti,
ikaa xabu bu'kui wajxii nda inuu
Anuld, xd'kui-ma na'ngoo
na'ta-najun-mina' mba xabii.

3Ndéc_) nugida' xa' Auu rawuun'
mbaa guayd, a'kui na'nguld nujxnaa
ma'ga jndu ndaa-ma eyuld,
mangaa-ma na'ngulld nujxmatrigaa.
*Xd'kui-ma ka'nii mba rguwa' mbaa
mangaa. Mba ixi si'gii' najka kayéo
di ma'ga naa nandoo xabu bu najka
kaydo, skama ra'ka-taan gakii e'ni
ginaa' di naku'dunguan' imbri'ka.
>XU'kui-md ka'nii rajuun xabu
mangaa, mba xuwi' si'gii' Aajuun',
muu pd mbaa di na'ngoo na'ni.

jRa'kda taan mbaa xana naka jmaa
mba si'gii' ri'yuu agu"! °Df rajuun
xabu, x6o mba ri'yuu agu' ka'nii,
mangaa-ma jndu x6o mba numbaa'
di kajtii wénuu' di xkawi' ka'nii. lkaa
rigi riga naa xabu, xd'kui-ma
na'ni-gachiu mba xuguii' xuyuu'.
XU'kui-ma naka jmaa ri'yuu agu' di
nimba-mi'sd séwiyuu', ikaa-ma rd'kui
na'ni di mba'ya-mindu' xabu mba
kamuu mbi'i. 7BL_J xabu numbaa'
na'ngoo na'ni masii jndu sda-ma
xujkuii' bu namanguu': xujkd-xna',
xujkd' bu nuxmajta-mijna, xd'kui-ma
xujkd' bu kajtiin nda lamaa. 8Ml_Jl§|
jndu nimbaa xabu sé'ngoo
mafawuun di rajuun. Xéo-ma ka'nii
mba di xkawi', di nimbaa xabu
sé'ngoo gawijijtuun, xd'kui-ma kajnii'
tana xkawi' di nagudiin xabu.
gGajmaa rajunld nagajnuu
ajngaa di nu'ni-mbaa jmaa Anulu
Mekuii, xd'kui-ma ikaa nu'ta-sriguiin
jmaa xabu bu niguma-kumii x6o-ma
ka'nii kayuu' Anuld. **Mb66-mé nda
rawuun' xabu nagajnuu ajngaa di
mijian', xd'kui-ma iki nagajnuu
ajngaa di xkawi' mangaa. Anguin',
ragi'maa ma'ni xd'kui. *'Ld mandoo

mbdd naa iduu iya', ma'ka iya

tpx 3

tawun jmaa iya' mi'kuun ra. 1214
mandoo ixuu igu majxna xndu di
mbi'yuu aseituna ra, o la mandoo
ajmuu Uuba majxna xndu di mbi'yuu
igu ra. Maxandoo anguin'.
Xd'kui-ma mangaa, maxandoo di
mbdd nada iduu iya', ma'ka iya' brina
jmaa iya' tawun.
Ajma nda na'ka di namaridd xabu

BMG di mbaa naa ikaan'la xtaa
mbaa bu na'ngoo nandxa'wu-mina'
mijian' di ma'ni, gasngajma di
gamajkuii jmaa maijiuun' di na'ni,
xU'kui-ma maxa'ni mba-mina'.
14Ndc_>c'> mu di ikaan' naxiguala
wefdu' xd'kui-ma nuni wénuu'
ajngaa ra, ragi'maa di muni
mba-mijna di namafala, numuu
ra'kaa di gajkuun etala. BNumuu di
xabu bu namanuu rd'kui, ra'kda naa
Anuld Mekuii e'ka, di ndaa-ma
numbaa' rigi guma-kumaa jmaa
majiuun' gixaa. ¥ Numuu di naa riga
sixigu jmaa naa nariga ajngaa, iki
a'kui nangua kdwiin simaa xabu,
xU'kui-ma ndod di xkawi' riga
wénuu'.

17X 60-méa xabu bu namandd di
mijian' di na'ka ndaa Anuld ra, xabu

bu'kui séni di xkawi', ségi'duun’

gajmiuu xabu, mijian' ajkiudn, xabu
babiin Aajadn'. Xd'kui-ma nangawiin'
ajkiudn eni bu nginii, ndod di mijian'
eni, séra'wiin xabu bu mufuu di
mijian', xd'kui-ma mbajku di gajkuun
nuti. 18BL_J nduya' di ka'nii mukuwiin
simaa xabu naa numbaa' rigi,
nusnguun xabu di simaa gakdwiin.
Numuu jndu xéo mba sigd' di mijian'
nidu ka'nii, mu di xabu bu'kui muni

di nandoo Anuld.

4
Gambajxdla gajmidla Anuld Mekuii

IN43 13 e'ka di nunj ajngaa
xU'kui-ma di nugi'dala ra. Naa
awlun-ma ajkianla a'kui nagajnuu di
naniguala nuni, ikaa-ma rd'kui na'ni
di siyéo ga'ni wii nda ikdan'la. *Pu
naniguala di mugua'daa, mud
sé'ngoo di makanala. Pd naxiguala
jndu najkuanud di nuradiin xabu jmaa
numuu rd'kui, skama xd'kui,
sé'ngala gu'guand di mugua'daala di
nandala. lkaa jngéo nunj ajngaa
xU'kui-ma nugi'dala. Sékanala di
nunda'a, numuu di sénda'aa Anuld
Mekufi. 3XL'J'kuj—mé nddo nunda'ala,
nangua driguld, numuu di sénda'ala
di muni jmaa di mijian'. Nunda'ala

mu di kad' muni gadxi-mijnala-ma

ikaan'.

“/Xabu bu séni ndod di nandoo
Anuld fAajuanla! La séyaala ma di
maniguala wénuu' di riga naa
numbaa' rigi na'ni di mu'gua kuyaa
sna' Anuld Mekuii ra'. Mu di mbaa
xabu naniguu' di riga nda numbaa'
rigi, nanindxuu xabu sna' jmaa
Anulu. °L3 nakumala di ragi'doo
numuu ajngéo Anulu di na'ti dii Xuu'
bu nikunguaan' di majxtaa naa
ikaan', di ra'kda tdan nandoo ka'yulu
ré. ®X6o-ma di Anuld Mekuii ra,
ra'kaa taan di nambayuld, numuu di
mijian' ajkiuun. lkaa jngdo xigi e'ti
naa ajngoo:

<<Anulu sémba&anuu xabu bu
nuxujxi-mina,
ndod-ma xabu bu nuxruigu-mijna,

pu nambandd.>>

"lkaa numuu ra'kui,
guxnajxi-mijna naa nawuun' Anuld.
Guwajun xa', mu di ma'ngala
muni-gajmiala gixaa, a'kui di ikaa
magayuu ma'ga kanii. 8Ge_zmbajxéla
gajmiadla Anuld, x6o-ma ikaa mandoo
mambajxiu jmaa nindxala. Ikaan'la

bu Aajuanla xabu a'ka, guni'Aaa’

runi di xkawi'. Xd'kui-ma bu ajma
ajkianla e'ni, gundxa'wu-mijna ndod
di nandoo Anuld. °Guyaala di pu
nginda'la. Gajmala xd'kui-ma
gumbiya'. Di nundu'wala, ga'nii di
numbiya', xd'kui-ma di gagi kuwaa,
ga'nii di najmala. lOGL_Jxru|'gl]—m|'jné1la
naa inuu Xabu Nikii Mekuii, x6o-ma
ikaa ma'ni di itdan gi'doo numala.
11Anguin', maxuta-ndma-mijnala.
Bu na'ta-numuu dxajuu, o na'ti di
ra'ki e'ni ju', ikaa bu'kui na'ta-
numuu-ma xtangoo xd'kui-ma na'ti
di ramijian' mangaa. Mu di ikaan
narata di ra'ki xtangoo, ikaa rd'kui
na'ti di ikaan natani-mina' xéo bu
na'ni-mbanudu, ke xé6o di
matani-mbanii di na'ti nda xtangoo.
2Mbawii-mé fajuun' bu nijxna
xtangoo, xU'kui-ma ikaa Aajuun' bu
ka'yoo ma'ti mu di mijian' o
ramijian'. lkaa bu mandoo
ma'ni-krifiaa', mangaa-ma
ma'ni-gambaan. X6o-ma ikaan ra,
saa la fajuaan' ikdan kumaa' di
marata di ra'ki e'ni xabu numbaa'
gajmaa' ra.
Anuld nda'yoo md di mukuwaa géjsii
13GL_deaW|'|'nIa rigi, bu nuta xigi:

<<Mu di xdgui o mua di gajsii

mu'gua mba naa xuajin, iki
mukuwaa mba sigu', mu'si xd'kui-ma
mugujua, a'kui di mu'daa' mbaa
bujkaa.>> D ni-ma sé'yaa dii
Aajuun' gariga gajsii. Numuu di
ikdan' Aajunld jndu x6o0 mba
rujimbaa' di mbajxgaa kujmaa, mba
nacha-ma namba-rigaa. 15lté\an
mijian' dii xigi gu'ta: <<Mud di Anuld
nandoo, mukuwaa xU'kui-ma mu'ni
rigi o mu'ni rd'kuj.>> 18X 60-méa
ikaan', pu nuxujxi-mijnala ndéo nuta.
lkaa di nuxujxi-mijnala rd'kui, pua
ramijian' enila. 17Bl_J namanuu ma'ni
di mijian', xd'kui-ma nangua e'ni,

a'ka-ma e'ni xabu bu'kui.

5
Dr najui'tddn xabu bu guad'ddd weridu’
1iGL_deawfl'nIa rigi, ikaan'la xabu

bu pu kua'daa wénuu'
Gundxa'wa-skala xd'kui-ma
gumbiya-nginala, numuu pu gakii di
na'ka mbuya-minii'la. ’Mbé xaguii'
di misaan' kua'daala, nagi'duu-ma
na'ga, xd'kui-ma najka rambdun
ra'pu Auu ruxi di xtinala. 3X60-mé
ajuan' mujmu' jmaa ajuan' mi'xa di
kua'daala, na'ka-ma iyoo'. lkaa rd'kui
masngajmaa'la di ra'ki ninila,

xU'kui-ma ikaa ma'ni-gambaa mba

xuguii xuyala jndu x6o mba agu'. Pu
nini-maijtii di kua'daala, skama najka
ramba mbi'i di kuwaan'.
4GL_deawfl'nIa ka'nii nandxa'wu-ra'a
di mudaa' xabu bu tajui'ni-numii bu
nifajun' naa jmbayala. Di
nundxa'wuy-ra'a xabu bu nifajun’
bu'kui, nijkand ni'dxawuun Anuld bu
Gi'doo Mba Xuguif' Siekii. °Pu
misaan' wénuu' kuwaa ikdan'la naa
numbaa' rigi. Xd'kui-ma nuni jndu
ndii-ma eyala gajmaa bujkala,
mangaa-ma nuni-manga-mijnala jndu
x60 xujkd' bu nachuun makanad
ka'niaa'. 6Ike'lan'la nini a'kdun

bu

ndaa a'kdun, xéo-ma ikiin, ni-ma tuani

xU'kui-ma nini di makanud xab

1cC

di muni jmaa nindxala.

Ga'ngala ndoo na'ka di gakii

"|kaa jngdo, anguin', ga'ngoo
ajkianla di mugua'tiin jndu nddo
ma'kaa Xabu Nikii Jesukristd.
Guyaala ka'nii na'ni xabu bu
nafajun' naa kuba', ikaa na'ngoo
nagi'tuun di majmaa di na'du,
mangaa-ma na'ngoo nagi'tuun di
ma'kaa ru'wa. 8XL'J'kui—mé gi'maa di
ma'ngoo ajkianla di mugua'tiin
mangaan'. Guwajdn xa', numuu di

inu-ma ma'kaa Xabu Nikii

Jesukristé. *Anguin', maxdni
a'kan-mijnala, mu di maxa'ni a'kanla
Anuld. Numuu di bu ma'ni-mbanuu
numala, xtda-ma mijngii naa
xkrugua.

10Anguin', guya-ridala ka'nii
nigua'nii xabu bu nirawi-jngaa
ajngéo Anuld wajiau'. Gakii
ndiya-minii', mangaa-ma ni'nguun
mba xuguii' rd'kui. Ykaan' ndu'yaa
di pu gagi kdwiin bu na'ngoo
ajkiuun di nduya-minii'. Ikaan'la
nidxawiin jmaa numuu Jéb, di ka'nii
ni'ngoo ajkiuun di ndi'ya-minuu,
xU'kui-ma ndiyaa di pd mbaa di
nijxnda Anuld ndawaa. Bu fajuun'
Anuld, pd mijiaan' xd'kui-ma
nangawiin' ajkiuun ka'yulu.

12Anguin', imba-ma di gi'doo
numuu Aajuun' rigi: maxuata di
nda'yoo Anulld jmaa numuu di muni
0 muta, xd'kui-ma maxuxu'da-mijna
jmaa majiuun' kuba' mangaa, ikaa
jngéo jndu nimba di riga
maxutajmaa. Ndéo nuta <<manij>>
gunila. Ndéo nuta <<maxani>>
maxuni, mu di maxajnga-xinaa'la

ga'ni Anuld Mekuii.

Gi'doo siekii di mu'ta-kanii Anuld jmaa
mba Kanii' ajkiunld

MU di mbaa di ikdan'la, xtda
gajma, ga'ta-kafdu Anuld. Mua di
mbaa di ikaan'la, nadxuu, ga'ni
ajmud inuu Anuld. **MU di mbéa di
ikdan'la, nandoo kanuu,
gandxa'wuun xabu wanii bu
kuya-edxuun bu nagimbiin, mu di
muta-kanii Anuld jmaa numuu,
xU'kui-ma jmaa mbi'yuu Anuld
muxtajmaa siti. 15Ndc')c_) muta-kanii
Anuld jmaa mba ka#ii' ajkiuin, Anuld
ma'ni di magriguii bu nandoo
kanuau. Mud di ni'ni a'ka xa, Anuld
ma'ni mbaa ajkiuun ka'yoo. 81kaa
jngdéo guni-majplu a'kanla naa
mambaa saa ikdan'la, xd'kui-ma

uta-kanii Anuld jmaa numala, mu

o Q
-~
3
D

nii ajkianla. Sajkuun di na'ni

mb&aa xabu bu xtaa x6o0-ma nandoo
Anuld, pu gi'doo siekii di nayambaa.
YElfyas fiajuun' mbaa xabu
numbaa' x6o-ma ikaan' xigi. Skama
xU'kui, ikaa ni'ta-kandu Anuld di
maxajxndu ru'wa, a'kui nangua
nijxndu ru'wa mba ajsu sigu' tiku naa
numbaa'. *®Ndéo ni'td-kafdu bujdau’
Anulud, a'kui di Anuld ni'ni di
majxnaa bujdu’' ru'wa, xd'kui-ma

nirigda bujau' di najmaa naa inuu

tpx 5

Santiago_4° borr_tpx 05marz'09_pa_leer.docx

13-oct-2009

kuba'.

Y Anguin', md di mbaa df
ikdaan'la ni'ni kani-mina' nda kambaa
di gajkuun, xd'kui-ma imbaa
najxnaa' siekii di matangaa,
2Ogr;\gida' edxala di xabu bu na'ni di
matangaa nda kambaa di gajkuun
mbda xabu a'ka, maguma-kriyaa' di
xakanuu xabu a'ka bu'kui, xd'kui-ma

mangudii mba xdguii' a'kdun.

